羅狀元醒世歌

欲無煩惱須念佛，知有因緣不羨人；諸事隨時如流水，此懷無處不春風；

一片白雲橫谷口，幾多歸鳥盡迷巢；浮生若夢誰非寄，到處能安便是家；

舉世盡從忙裡過，誰人肯向死前修；沒有一番寒徹骨，哪得梅花撲鼻香；

心至虛時能受益，是非經過不知難；靜坐常思自己過，閒談莫論他人非；

有時靜念千聲佛，無事閒看數卷經；理念深處塵念少，世情淡處道情濃；

佛心本是凡心轉，世味何如道味長；知事少時煩惱少，識人多處是非多；

富貴百年難保守，輪回六道易循環；勸君早辦修行路，一失人身萬劫難；

世間最大惟生死，白玉黃金盡枉然；寬性寬懷過幾年，人生人死在眼前；

家富家貧休歎息，自有自無總由天；平生衣食隨緣過，才能清閒便是仙；

世世紛紛如電閃，輪回滾滾似雲飛；今日不知明日事，哪有功夫理是非；

算起萬般渾是夢，不如急早念彌陀；榮辱紛紛滿眼前，不如安分且隨緣。

